
Svasti Suktam

स्वस्तिसूक्तम्

ऋग्वेदसंहितायां पञ्चमं मण्डलम् । एकप्ञ्चाशं सूक्तम् ।
ऋषिः - स्वस्त्यात्रेयः, देवता - विश्वे देवाः,छन्दः - ११ निचृत्त्रिष्टुप्,
१२ त्रिष्टुप्, १३ पङ्क्तिः, १४, १५ अनुष्टुप्,
स्वरः - ११, १२ धैवतः, १३ पञ्चमः, १४, १५ गान्धारः
स्वस्ति नो᳚ मिमीतामश्विना भगः स्वस्ति दे ॒व्यदि ॑तिरनर्वणः ।
स्वस्ति पू॒षा असु ॑रो दधातु नः स्वस्ति द्यावापृथिवी सु ॑चे॒तुना ॥ ५.०५१.११
स्वस्तये ᳚ वायुमुप ब्रवामहै॒ सोमं᳚ स्वस्ति भुवनस्य ॒ यस्पतिः ।
बृहस्पतिं॒ सर्व ॑गणं स्वस्तये ᳚ स्वस्तय ॑ आदित्यासो ᳚ भवन्तु नः ॥ ५.०५१.१२
विश्वे᳚ दे ॒वा नो᳚ अ ॒द्या स्वस्तये ᳚ वैश्वानरो वसु ॑र॒ग्निः स्वस्तये ᳚ ।
दे ॒वा अ ॑वन्त्वृ ॒भवः स्वस्तये ᳚ स्वस्ति नो᳚ रु ॒द्रः पात्वंहसः ॥ ५.०५१.१३
स्वस्ति मित्रावरुणा स्वस्ति प॑थ्ये रेवति ।
स्वस्ति न॒ इन्द्रश्चा ॒ग्निश्च ॑ स्वस्ति नो᳚ अदिते कृधि  ॥ ५.०५१.१४
स्वस्ति पन्थामनु॑ चरेम सूर्याचन्द्रमसाविव ।
पुनर्ददताघ्नता जानता सं ग ॑मेमहि ॥ ५.०५१.१५
Recordings include the following, not from Rigveda

स्वस्त्यय ॑नं ॒ तार्क्ष्य॒मरिष्टनेमिं म॒हद्भू ᳚तं वायसं दे ॒वतानाम् ।
अ ॒सु ॒र॒घ्नमिन्द्रसखं स ॒मत्सु ॑ बृ॒हद्यशो॑ नावमिवा रु ॑हेम ॥
अं ॒हो॒मुचमाङ्गिरसं ॒ गयं ᳚ च स्वस्त्या ᳚त्रे॒यं मनसा च॒ तार्क्ष्य᳚म् ।
प्रय ॑तपाणिः श ॒रणं प्रपद्ये स्वस्ति सं ᳚बाधेष्वभयं नो अस्तु ॥
and

स्वस्ति न॒ इन्द्रो॑ वृ॒द्धश्र ॑वाः स्वस्ति नः पू॒षा विश्ववे॑दाः ।

स्वस्ति न॒स्तार्क्ष्यो॒ अरिष्टनेमिः स्वस्ति नो॒ बृहस्पतिर्दधातु ॥ १.०८९.०६
ॐ शान्तिः शान्तिः शान्तिः । हरिः ॐ ।
स्वररहितम् ।
स्वस्ति नो मिमीतामश्विना भगः स्वस्ति देव्यदितिरनर्वणः ।
स्वस्ति पूषा असुरो दधातु नः स्वस्ति द्यावापृथिवी सुचेतुना ॥ ५.०५१.११
स्वस्तये वायुमुप ब्रवामहै सोमं स्वस्ति भुवनस्य यस्पतिः ।
बृहस्पतिं सर्वगणं स्वस्तये स्वस्तय आदित्यासो भवन्तु नः ॥ ५.०५१.१२
विश्वे देवा नो अद्या स्वस्तये वैश्वानरो वसुरग्निः स्वस्तये ।
देवा अवन्त्वृभवः स्वस्तये स्वस्ति नो रुद्रः पात्वंहसः ॥ ५.०५१.१३
स्वस्ति मित्रावरुणा स्वस्ति पथ्ये रेवति ।
स्वस्ति न इन्द्रश्चाग्निश्च स्वस्ति नो अदिते कृधि  ॥ ५.०५१.१४
स्वस्ति पन्थामनु चरेम सूर्याचन्द्रमसाविव ।
पुनर्ददताघ्नता जानता सं गमेमहि ॥ ५.०५१.१५
स्वस्त्ययनं तार्क्ष्यमरिष्टनेमिं महद्भूतं  वायसं देवतानाम् ।
असुरघ्नमिन्द्रसखं समत्सु बृहद्यशो नावमिवा रुहेम ॥
अंहोमुचमाङ्गिरसं गयं च स्वस्त्यात्रेयं मनसा च तार्क्ष्यम् ।
प्रयतपाणिः शरणं प्रपद्ये स्वस्ति संबाधेष्वभयं नो अस्तु ॥
स्वस्ति न इन्द्रो वृद्धश्रवाः स्वस्ति नः पूषा विश्ववेदाः ।
स्वस्ति नस्तार्क्ष्यो अरिष्टनेमिः स्वस्ति नो बृहस्पतिर्दधातु ॥ १.०८९.०६

